
1Non hai moitos anos que coñezo persoalmente a Pilar Pena Búa, 
unha teóloga galega, natural de Cuntis. Sabía que estudara no Ins-
tituto Teolóxico Compostelán antes da miña incorporación ao seu 
corpo docente. Sabía que, despois, continuara estudos na Universi-
dade Pontificia de Salamanca, onde daría clases uns anos, princi-
palmente en cursos de formación para universitarios doutras disci-
plinas. Despois pasou á recentemente creada Universidade Católica 
de Ávila, sendo bispo desa sede D. Adolfo González Montes, que 
fora o seu mentor na UPSA. Finalmente, Pilar recalou na Univer-
sidade Loyola de Andalucía, patrocinada polos xesuítas e, tamén, 
de recente creación.

A miña relación con Pilar vén, como teño dito, de hai poucos 
anos. Debeuse principalmente á miña participación na organización 
das Xornadas de Teoloxía que anualmente se celebran no Instituto 
Teolóxico Compostelán. En 2017 tocaba conmemorar o 500 ani-
versario da Reforma Protestante. Ela era unha das conferenciantes 
imprescindibles para o evento; a súa tese de doutoramento, defen-
dida brillantemente na UPSA, versara sobre Felipe Melanchthon, 
un dos grandes protagonistas da vida relixiosa da época, por ser 
colaborador estreito de Lutero. Pilar, sen lugar a dúbidas, era a 
maior especialista en España sobre este teólogo, coñecido como o 
«ecuménico da Reforma» («Ökumeniker der Reformation»). A súa 
importancia é cada vez maior non só para o ecumenismo entre pro-

1  Benito Méndez é teólogo, profesor no Instituto Teolóxico Compostelán e cóengo da 
catedral de Mondoñedo. Dirixe a revista Estudios Mindonienses.

